
1,

SAIOEN DISEINUA.

e Saioan parte hartuko dute: Erredakzio Taldea + Hiritik At
e Saioa dinamizatu du: Hiritik At
e Saioaren iraupena: 2 ordu

e Helburuak:

Gaikako tailerrak eginez, HAPOaren diagnostiko-dokumentua aberastuko duen eztabaida
bultzatu eta herritarrek udalerriaren etorkizunari lotutako funtsezko ideiei buruz duten iritzia
jasotzea. Ideia horiek Aurrerapen fasean aztertu eta garatuko dira. Erredakzio taldeak egindako
dibulgazio-dokumentuan oinarrituta, saioaren helburua izango da hainbat gairi buruzko iritziak
baliozkotzea, zalantzan jartzea edo euron gaineko hausnarketak eragitea. Gai horiek honakoak
izango dira, besteak beste, mugikortasuna, etxebizitza, jarduera ekonomikoa eta paisaia,
eta, batez ere, herritarrek iritzi-emateko oinarritzat erabiliko den aurretiazko txostenean
identifikatutako gaietan jarriko da fokua. Horretarako, interes handieneko gaiak identifikatuko
dira, edo polarizaziorik handiena eragiten dutenak, helburua eztabaida sortzea eta horri buruzko
iritziak mahai gainean jartzea delako. Landuko diren gaietara eta bizilagunen gizarte-errealitatera
egokituko da metodologia. Parte-hartze kualitatiboa bilatzen saiatuko gara.

e Parte-hartzeko deialdia:

Udalerriko kolektiboak eta taldeak identifikatuko dira (ahal dela dagoeneko eratuta
daudenak), eta berariazko deialdia egingo da parte har dezaten. Saio irekietan parte hartzeko
zailtasun handiena duten pertsonekin ahalegin berezia egingo da, beren narratiba eta diskurtsoa
presente egon daitezen; hain zuzen ere, adinekoak, mugitzeko arazoak dituztenak, hizkuntza
menderatzen ez dutenak... edo parte hartzeko beste oztopo batzuk dituztenak.

e Saioetan landuko den tematika:

Saio guztiek honako galdera hau izango dute gidalerro:

Laudion,

nola lor dezakegu denontzako bizigarriagoa izango den etorkizuna?

Gai bakoitzari buruzko eztabaida eta elkarrizketa aipatutako galdera horretan oinarrituta
egin beharko dira, fokua Laudio herriaren etorkizunean jarrita beti; eta, aldi berean, genero-
ikuspegia eta dauden beharrizan guztiak kontuan hartuta, ingurumenaren aldetik Laudio herri
jasangarri bilakatzeko nahia ahaztu barik .

Saio bakoitzean landuko diren gai zehatzak:

e 1l.saioan: mugikortasuna eta azpiegiturak, espazio publikoa eta ekipamenduak, eta
paisaia eta landa eremuak.

e 2.saioan: etxebizitza, jarduera ekonomikoak, eta hirigintza garapenak.

e Saioen egitura:

(15’) Sarrera: saioaren aurkezpena, prozesu parte-hartzailearen testuingurua, parte
hartzeko mugarrien azalpena eta parte hartzeko bideak.

(60’) Mahaikako saioa (tematikoak): 20’ mahai bakoitzak bere gaia lantzeko.

(20’) Bateratze-saioa: mahai bakoitzean jasotako ondorioak bateratzeko.

(05’) Saioaren amaiera.

e Metodologia:

World Kafea izeneko metodologia erabiliko da saioetan. Elkarrizketa kolaboratiboa
oinarritzat duen sormen-prozesua da World Kafea. Talde txikietan jarrita, bertaratuek beraien
ezagupenak eta ideiak partekatuko dituzte.

Saioetan parte-hartzaileak talde txikietan batuko dira. Talde guztietan landuko dituzte
saio bakoitzerako proposatutako gai guztiak; gaiak mahairik mahai mugituko dira, horrela, parte-
hartzaileek ez dute mahai batetik bestera joan-etorrietan ibili beharko. Txandakatze horren
helburuak hauek dira: aurreko taldeak esandakoa aberasten joatea, talde txikietan gai komunak
aztertzea eta elkar-elikatzea..

Hainbat galderak proposatuko dira gai bakoitzaren inguruan hausnartzeko eta, horrela,
parte-hartzaileek herriaren etorkizuna zelan irudikatzen duten jakiteko. Egindako ekarpenak,
hausnarketak eta emandako informazioa antolatzeko, AMIA bat osatuko da. Horretara, ideiak
taula horretan batuta geratuko dira. Metodo hori erabiltzea garrantzitsua da datuak behar bezala
jasota gera daitezen.

AMIA taulaz gain eta landuko diren gaiei inguruko gakoak biltzen dituzten laguntza-orriez
aparte, talde bakoitzaren mahai gainean udalerriaren mapa bat jarriko da, parte-hartzaileek
ekarpen geoerrefrentziatuak egiteko aukera izan dezaten.

Ondorengo lerroetan azaltzen dira, saioan erabiliko diren teknika metodologiko biak:

> WORLD KAFEA:

Zer da World Kafea? Garrantzizko gaien inguruan elkarrizketa-sare bizia sortzeko teknika
bat. Sormen-prozesua da, lankidetzako elkarrizketa sortzeko bide dena, non ezagutza partekatzen
den eta ekintzarako aukerak sortzen diren tamaina guztietako taldeetan.

World Kafe metodologia (munduko kafea) giza elkarrizketa prozesu interesgarria eta
hurbila da. Pertsona talde bati galdera astunei buruz hitz egiteko aukera ematen dio, ideia,
akordio eta ekintza-bide sortzaile eta berritzaileak sortzeko, kafetegi baten antzeko giro atsegin
eta adiskidetsuan.

1 3

ETXEBIZITZA HIRIGINTZA
GARAPENAK

2

JARDUERA
EKONOMIKOAK

Mahai batzuk jartzeko espazio zabala aukeratzen da; parte hartzen duten pertsonen
kopuruaren arabera mahai gehiago beharko dira. Galdera esanguratsu bat aukeratzen da, parte-
hartzaileentzat garrantzitsua dena eta hainbat ikuspegi aztertzea eskatzen duena. Elkarrizketa-
txandak ezartzen dira, 20 eta 30 minutukoak, interes komuneko gaiei buruz. Pertsonak mahaiz
aldatzen dira txandetan zehar; horretara, denbora-tarte laburrean konexio-sare zabala sortzen
da, horixe da-eta sustatu beharrekoa. Kasu honetan, jendea mahai batetik bestera mugitu
beharrean, gaiak izango dira mahairik mahai trukatuko direnak.

Txanda horien ondoren, talde osoa batuko da iritziak denen artean partekatzeko. Parte-
hartzaileei eskatzen zaie, bereaien kafe-ko txandetatik atera diren ideia nagusiak zeintzuk
izan diren aztertzen minutu batzuk eman ditzatela, beraientzat esanahi handiena dutenak eta
elkarrizketa horietatik erator daitezkeen ideiak foro irekian plazaratu ditzaten.

> AMIA:

Zer da AMIA? Proiektu bati buruzko ebaluazioa egiteko teknika da. Teknika hori erabiltzen
da proiektu jakin baten inguruan hainbat arlotako informazioa izan nahi dugunean, oraina eta
etorkizuneko proiekzioa ebaluatzeko.

Ahulguneak eta Mehatxuak jatorri endogenoko eta exogenoko alde negatiboak dira,
hurrenez hurren; hau da, proiektuaren mugen edo oztopoen adierazle dira, lurraldearen
elementu batean edo batzuetan proiektu hori garatzeko gaitasuna geldiarazten dutenak.

Potentzialtasunei dagokienez, Indarguneak jatorri endogenoko eta positiboko aldeak
direla esaten dugu, eta aukerek jatorri exogenoa dutela, eta lurralde-baliabideen balorizazio edo
aprobetxamendutik datozela.

Elkarrizketa sortzen laguntzeko, landu beharreko gai bakoitzean Laudiok dituen
indarguneak eta ahulguneak identifikatzen lagun dezaketen hainbat gai planteatuko dira.

e Indarguneak detektatzeko funtsezko galdera:
Zeintzuk dira Laudiok dituen INDARGUNEAK mugikortasunari eta azpiegiturei dagokionez,
denontzako etorkizun bizigarriago bat lortzeko?

e Ahulguneak detektatzeko funtsezko galdera:
Zeintzuk dira Laudiok dituen AHULGUNEAK mugikortasunari eta azpiegiturei dagokionez,
denontzako etorkizun bizigarriago bat lortzeko?

e Mehatxuak detektatzeko funtsezko galdera:
Zeintzuk dira Laudiok dituen MEHATXUAK mugikortasunari eta azpiegiturei dagokionez,
denontzako etorkizun bizigarriago bat lortzeko?

e Aukerak detektatzeko funtsezko galdera:
Zeintzuk dira Laudiok dituen AUKERAK mugikortasunari eta azpiegiturei dagokionez,
denontzako etorkizun bizigarriago bat lortzeko?

e MUGIKORTASUNA ETA APIEGITURAK
Azpiegiturak

> Eskualdeko beste herriekiko konexioa

> Tren konexioa

> Udalerriaren bide perimetralak

Mugikortasuna

> Oinezkoen ibilbideak

> Bidegorriak

> Garraio publikoa: autobusa eta trena

> Aparkalekuak

> 30 km/h-ko eremuak

> Trafikoa debekatuta duten kaleak

> Oinezkoek eta ibilgailuek partekatutako kaleak

> Nolakoa da elkarbizitza pertsona, bizikleta, kotxe, motor, autobus eta gainerakoen
artean?

e ESPAZIO PUBLIKOA ETA EKIPAMENDUAK

Espazio berdeak

> Espazio berdeen sarea

> Herrian berdeguneak txertatzea

> Nolakoak izan beharko lukete?
Tamaina/Kokapena/Erabilera/lzaera/lbilbideak

Espazio publikoa

> Espazio publikoen sarea

> Gertuko espazio publikoak

> Nolakoak izan beharko lukete?
Tamaina/Kokapena/Erabilera/lzaera/lbilbideak

Ekipamenduak

> Zein ekipamendu mota behar da Laudion?

> Eskualde mailako zein ekipamendu kokatu beharko litzateke Laudion?

> Nolakoak izan beharko lukete?
Tamaina/Kokapena/Erabilera/Ibilbideak

e PAISAIA ETA LANDA EREMUAK

Landa eremuak

> Zer beharrizan dute gaur egun landa eremuek eguneroko bizimoduan?

> Zer nolako bilakaera aurreikusten da?

> Zer behar berri sortuko dira landa eremuan belaunaldi aldaketari begira?
> Badago landa eremuari lotutako erabilera berriren batzeko beharrizanik?
> Auzoen arteko lotura

> Herrigunearekiko lotura

> Natur ibilbideak

Paisaia

> Babes eremuak
Basoak
Eraikinak
Iturburuak
Errekak

> Hondakinen kudeaketa

e ETXEBIZITZA

> Zein beharrizan daude Laudion etxebizitzari lotuta?

> Etorkizunean zer-nolako bilakaera aurreikusten da etxebizitza arloan?

> Etorkizunean gazteen beharrizanei erantzuteko zein neurri hartu beharko lirateke?

> Etorkizunean nagusien beharrizanei erantzuteko zein neurri hartu beharko lirateke?

> Etorkizunean giza-talde zaurgarrienen beharrizanei erantzuteko zein neurri hartu
beharko lirateke?

> Imajinatzen duzu gaur egun ez dagoen etxebizitza aukerarik? Zein tipologiakoa?

> Zelan imajinatzen duzu landa eremuko etxebizitzen bilakaera?

> Uholdeak direla eta, zein beharrizan daude etxebizitzaren ikuspegitik?

> Uholdeak eta etxebizitzak direla eta, zein neurri hartu beharko lirateke etorkizunera
begira?

> Eraikinen zaharberritzea

> Etxebizitza hutsak

e JARDUERA EKONOMIKOAK
> Nola baloratzen duzu gaur egun Laudiok daukan ehun ekonomikoa?
Komertzioak
Zerbitzuak
Lehen sektorea
Landa eremuari lotutako aktibitate ekonomikoak
Industria

> Etorkizunera begira nola imajinatzen duzu Laudiok daukan ehun ekonomikoa?
Komertzioak
Zerbitzuak
Lehen sektorea
Landa eremuari lotutako aktibitate ekonomikoak
Industria

e HIRIGINTZA GARAPENAK

> Gaur egun dauden garapen mota guztiak (etxebizitzak, zerbitzuak, aktibitate
ekonomikoa...) nola baloratzen dituzu?

> Nolakoa da inguruarekin eta herritarrekin duten harremana?

> Lurraren artifizializazioari dagokionez, nola ikusten duzu etorkizuna?

> Gaur egun dauden etxebizitza garapenak nola baloratzen dituzu?
> Etorkizunean etxebizitza garapenak egin beharko lirateke? Egingo balira, nolakoak
imajinatzen dituzu? Egitekotan, zein eremutan aurreikusten dituzu?

> Gaur egun dauden zerbitzuei (publikoak eta pribatuak) lotutako garapenak nola
baloratzen dituzu?

> Etorkizunean zerbitzuei (publikoak eta pribatuak) lotutako garapenak egin beharko
lirateke? Egingo balira, nolakoak imajinatzen dituzu? Egitekotan, zein eremutan
aurreikusten dituzu?

> Gaur egun dauden aktibitate ekonomikoei lotutako garapenak nola baloratzen dituzu?
> Etorkizunean aktibitate ekonomikoei lotutako garapenak egin beharko lirateke? Egingo

balira, nolakoak imajinatzen dituzu? Egitekotan, zein eremutan aurreikusten dituzu?

> Zein eremu babestu beharko litzateke garapenetik?

Informazioa biltzeko taula:

ETXEBIZITZA

uuuuuuuuuuu

AHULGUNEAK MEHATXUAK

wwwwwwwwwww

INDARGUNEAK AUKERAK

Saioaren amaieran, gaien araberako bateratze-lana egingo da, eta 20 minutuko denbora-
tartea emango da horretarako. Garrantzitsua iruditzen zaigu bateratze-lan horri kalitatezko
denbora ematea, une horretan azalduko baitira argien desadostasunik handiena eragiten duten
puntuak. Bateratzean sortzen diren gaiak hurrengo taulan jasoko dira, mantendu nahi diren eta
hobetu daitezkeen ideien ikuspegia izateko.

Bateratze-saioan emandako informazioa biltzeko taula:

ETXEBIZITZA

rrrrrrrrrrrrr

MANTENDU HOBETU

e Genero ikuspegia, zehar-lerro modura aplikatuta

Parte-hartzea, generoaren ikuspegitik, ezinbesteko praktika da. lzan ere, hirigintza arlora
emakumeen bizi-esperientzia ekartzen du eta, gainera, andre askok egunerokoan duten egitekoa
ikusaraztea ahalbidetzen du. Erronka handia da partaidetza-prozesu inklusiboak, integratuak eta
lotesleak egitea, ahots ugarik eta anitzek pisua izan dezaten. Komeni da parte hartzeko kanal
eraginkorrak irekitzea espazio publikoaren, zuzkidura-ekipamenduaren eta abarren esparruan
elementuak edo espazioak definitzeko eta diseinatzeko.

Hirigintzari buruzko begirada feministak zera esan nahi du: hiri-paisaian esku hartu
nahi bada, parekatu egin behar direla produkzio-mundutik eratorritako eskakizunak eta
erreprodukzio-munduaren eskaerak. Hau da, haurren, adinekoen edo dibertsitate funtzionala
duten pertsonen premiak erdigunean jarri behar direla, baina ez subjektu homogeneo gisa,
baizik eta beste aldagai batzuk kontuan hartuta, hala nola, adina, arraza edo sexu-orientazioa.

Espazio publikoari dagokionez, kontuan hartu beharko dira sarbideak, irisgarritasuna,
materialak, altzariak, landaredia, argiztapena eta eguzkitzea, ura... eta pertsona guztientzako
espazio publiko atseginak eta kalitatekoak sortzen laguntzen duten gainerako alderdiak, gogoan
izanda mendeko pertsonen autonomia eta zaintzaileen askatasuna (gehienak emakumeak)
sustatu behar direla.

Espazio publikoak erabiltzeko autonomia eta askatasun gisa ulertu behar da segurtasun-
sentsazioa. Garrantzi handiko aldagaia da, pertsonen mugimenduak baldintzatzen dituena; hala,
espazio publikoak etsai-girokoak eta besteenak direla iritziz gero, utzi egiten zaio espazio horiek
erabiltzeari eguneroko bizitzako jarduerak garatzeko. Beraz, segurtasun-pertzepzioa hobetzeko
neurriak hartu beharko dira, espazio publikoan oztopo arkitektonikoak ezabatuz; adibidez,
garraio publikoaren geltokiak eraikitzeko material gardenak erabiliz. Era berean, eraikuntzatik
segurtasun-sentsazio handiagoa bermatzeko aldaketak ere sar daitezke; esate baterako, balkoiak,
terrazak edo begiratokiak ugaritzeak kalean gertatzen dena hobeto kontrolatzeko bidea ematen
du, eta, beraz, ikusiak izaten laguntzen dute. Beste ekimen bat eraikinetako beheko solairuetan
merkataritza edo ekipamenduak kokatzea da.

Irisgarritasunari eta, oro har, mugikortasunari dagokienez, arreta berezia jarri behar
da oinezkoentzako loturetan eta, batez ere, ibilgailuek oinezkoen ibilbideekin bat egiten duten
tokietan, hala nola: garaje-irteerak, aparkalekuetarako sarbideak, bidegurutzeak, bideak
gurutzatzeko pasabideak etaautobus-geltokiak. Oinezkoentzakoibilbideak seguruakizandaitezen,
gomendagarria da honakoak kontuan izatea: errepideetan dauden oinezkoen pasabideak,
zoladura mota, oinezkoentzako sarbideak... Irisgarritasun unibertsalaren, segurtasunaren eta
garraio publikoaren garapenaren baldintzak hobetzeko jarduerek emakumeen mugikortasuna
sustatzen dute, emakumeak baitira garraio publikoaren erabiltzaile nagusiak mugikortasun
jasangarriaren esparruan. Halaber, gomendatzen da azterlan zehatzagoa egitea autobus-
geltokien irisgarritasunari eta espazio publikoarekiko loturari buruz, bai eta iristeko zailtasun
handienak dituzten eremuekiko konexioa aztertzea ere, hala nola industrialdeekiko konexioa;
izan ere, garraio publikoaren erabilera sustatzearekin batera, erabilera unibertsal bihurtzen
lagunduko duten neurriak hartu behar dira-eta.

Laudioko Hiri Antolamenduko Plan Orokorra 9



2,

PARTE HARTZE DATUAK.

Guztira, 50 lagunek hartu dute parte bi saioetan. Saio bakoitzean hiru mahai sortu dira
WorldCafe metodologia gauzatzeko, 8 pertsonako taldeak sortuz. HAPOa bezalako dokumentu
estrategiko bati begira, eta Laudioko biztanleriari erreparatuz, kuantitatiboki parte-hartze
portzentaia ez da altua. Hala ere, ez da baxua kontsideratzen. Aipatu behar da web orriaren
bidez online parte hartzeko aukera dagoela, eta bide horrek aurrez aurreko prozesuarekin bat
egiten duela, bertaratzerik izan ez duenari parte hartzeko aukera emanez.

1.saioa:
Eguna: otsailak 15, asteazkena
Parte-hartzaile kopurua: 25

@ Otsailak 15
® Otsailak 22

2.saioa: ‘
Eguna: otsailak 22, asteazkena v

Parte-hartzaile kopurua: 25

Generoari dagokionez, gizonen parte-hartzea emakumeena baino handiagoa izan da:
%62a, eta %38aren aldean. Adin-tartearen inguruko ordezkaritzari dagokionez, parte-hartzaileen
gehiengoa (%78a) 46 eta 75 adin-tartean kokatzen da: %42a 61-75 tarteari dagokio, eta %36a 46-
60 tarteari. Horiei jarraiki, %16ko errepresentazioarekin 31-46 bitarteko adina duten pertsonak
daude. Gazteak erakartzea erronka bat izaten ari da, baita biztanleria zaharrenarengana iristea
ere. Laudioko parte-hartze tailer hauetan oso adineko pertsona (75 urtetik gora, pertsona
bakarra) eta gazte gutxik (18-30 adin-tartean, bi pertsonek) parte hartu dute. Oro har, parte-
hartze kuantitatiboki ez da horren txikia izan, eta, beraz, parte-hartze horri eusten saiatu behar
da, eta Aurrerapen Faseari begira sustatzen.

@ Emakumezkoa / Mujer ® >18

@ Gizonezkoa / Hombre @ 18-30

@ Ezbitarra/ No binario © 3145
@ 46-60
@ 61-75
® 75<

Ondoren, gaiaren arabera ezagutuko ditugu herritarren ekarpenak eta hausnarketak,
eta horiei buruzko ondorio orokorrak jasoko ditugu. Hemen batutako guztiak estrategia orokor
batzuk emango dizkigu Laudio bizigarriagoa eraikitzen lagunduko digun Aurrerapen dokumentua
idazten hasteko.

Mugikortasuna da gure herri, hiri eta lurraldeen oinarria. Laudio, Nerbioi ibaiak eta
trenbideak zeharkatzen duten udalerria da, eta mendiek eta A-625 eta AP-68 errepideetako
azpiegiturek mugatzen dute. Laudio herritar guztientzat bizigarriagoa izateko bidean,
funtsezkoa da mugikortasun jasangarriaren bila joatea. Hau da, mugikortasunaren piramidea
alderantzikatzea, eta pertsonek ibilgailu pribatuek baino leku gehiago izan dezaten esku-hartzeak
bultzatzea.

Udalerriaren erdigunearen ezaugarriak egokiak dira oinezkoek lehentasuna izango duten
mugikortasun-sarerako urratsa emateko. Herrigunea laua da, eta hedadura egokia du oinez
alde batetik bestera joateko. Beraz, dauden oztopo arkitektonikoak kenduta, kaleak oinezkotzea
eta pertsonak oinez mugitzea lor daiteke, ibilgailu pribatuaren presentzia murriztuz. Praktika
on eta beharrezko bat eskoletarako sarbideak erabat oinezkoentzat izatea litzateke, horrela
gaur egun eskolan sartzeko eta irteteko ordutegietan sortzen den ibilgailu pribatuen kolapsoa
saihestuz. Oinezko mugikortasunaren eremuan, derrigorrezkoa da espaloien irisgarritasunari
arreta jartzea eta mugikortasun murriztua duten pertsonei, orgatxoen erabiltzaileei eta abarrei
oztoporik gabeko ibilbideak erraztea. Lateorro auzoa herriaren erdigunearekin lotura eta Virgen
del Carmen kalearen birgaitzea aztertu beharreko bi ardatz dira, eta lehentasuna eman behar
zaie eraldaketa horiei.

Hiri-mugikortasun jasangarriaren piramidearekin jarraituz, bizikletei eta patineteei lekua
eskaini beharko genieke, azken urteotan kaleetan euren presentzia areagotu baita. Bidegorriak ez
dira bakarrik funtzionalak udalerriko guneetan, periferietako guneetara eta inguruko herrietara
iristeko ere oso erabilgarriak dira. Horrenbestez, bide berdeak berreskuratu eta egokitu beharko
lirateke, bai eguneroko ibilbideetarako, bai aisialdirako. Hau da, bidegorri sarea indartzea. Gai
hau nahiko polemikoa izan da azken urteetan; izan ere, bidegorria hirigunetik pasatzerakoan,
Zumalakarregi kaleko espaloi zabaletik joaten zen. Orain, aldiz, bizikletak ibilgailu motordunen
ondoan doaz galtzadatik. Hori horrela, gaur egun, bizikleta-erreiak espaloian zuen espazioa
pribatizatuta eta tabernetako terrazek okupatuta dago. Uste dute aldaketa hori kaltegarria izan
dela txirrindularien segurtasunerako, eta, batez ere, haur erabiltzaileentzat. Aldaketak ez du
bizikletaren erabilera sustatzen, kontrakoa baizik.

Garraio publikoari dagokionez, Laudio autobus eta tren zerbitzuaren bidez ondo
konektatutako herria da. Hala ere, bi zerbitzuak hobetzea onuragarria izango litzateke. Autobus-
zerbitzuari dagokionez, herritarrek herri barruko autobus bat eskatzen dute, udalerrian zehar
geltokiak izango dituena eta auzorik periferikoenak, urrunenak edo iristeko zailak direnak
lotuko dituena, hala nola Gardea, Landaluze edo Ugarte auzoak. Gainera, Vitoria-Gazteizekiko,
Galdakaorekiko edo inguruko herriekiko (Okondo, Artziniega) maiztasunak eta loturak indartzea
ekarriko lukeen hobekuntza aipatu dute. Tren zerbitzuari dagokionez, lehenik eta behin,
irisgarritasunaren gaiak kezkatzen du. Tren-geltokiak duela urte gutxitik dauka igogailua, baina,
hala ere, trena bera ez da oraindik irisgarria (gai hau zuzenean Renferi dagokio). Irisgarritasunaz
hitz egitean, ukaezina da trenbideak udalerrian sortzen duen hesia eta zatiketa bistaratzea.
Trenbidea lurperatzeak aldaketa oso positiboa ekarriko luke Laudion, baina proiektu hori aurrera
eramateko dauden zailtasunez jabetu behar gara. Hala ere, oztopo horri arreta jartzea eta
trenbidearen bi aldeen arteko loturak birgaitzea eta zaintzea egokia izango litzateke. Gai honekin
amaitzeko, garrantzitsua iruditzen zaie Urdufiako norabidean Santa Cruzeko geralekua berritzea
eta egokitzea.

Laudio industria handiko herria da. Egoera horren aurrean, industria-guneek trafiko
astunerako sarbide egokiak izan beharko lituzkete. Horrela, horrelako ibilgailuek herriaren
erdigunetik eta Ugarte ingurutik ibiltzea saihestuko zen. Ideia horrekin batera, egokitzat jotzen
dute Larrako eta Gardeagotxiko poligonoak handitzea eta dena bi puntu horietan garatzea,
eremu horiek berpentsatu eta gehiago aprobetxatzeko. Goienuri ingurua ere arintzen lagunduko
luke horrek. Era berean, Areta inguruan, kamioiak trenaren tuneletik sartzea eragotzi beharko
litzateke, gorabeheraren bat baino gehiago izan baita.

Ibilgailu pribatuari dagokionez, bi gogoeta. Alde batetik, herriko erdigunean ibilgailu
pribatuaren presentzia murriztea egokitzat jotzen dute, baina bestetik, non aparkau kezkak
sortzen ditu. Bi ideia kontrajarri diruditen arren, mugikortasunaren diseinu egoki batek biak har
ditzake. Aparkalekuei dagokienez, txandakako sistemak aipatu dituzte aukera baliozkotzat.

Laudioarrek ekarpen argiak dituzte espazio publikoari, berdeguneei eta ekipamenduei
dagokienez. Ezinbestekotzat jotzen dute hiru sareen diseinu bateratua, gerora garapen ona
izateko. 'Partxe' bidezko eraikuntza ez da baliozkoa, eta plangintza bateratua, elkarren artean
konektatutako proiektuekin, funtsezkoa da.

Lehenik eta behin, espazio publiko konektatu eta irisgarria, non pertsonak izango diren
protagonista nagusiak. Horretarako, egokitzat jotzen dituzte honako planteamendu hauek:
herriaren esentzia berreskuratzea, herriguneko hiru plazak lotzea, espazioen diseinu egokia
(batez ere, Asepeyo eremurako), ostalaritzako terrazek pribatizatutako espazioa murriztea,
berdeguneak edo landaredi-guneak handitzea, banku gehiago jartzea, elkartzeko eta biltzeko
gune gehiago sortzea, batez ere gazteenentzat eta auzoetan, eta haurrentzako parke estaliak eta
anitzak diseinatzea.

Bigarrenik, berdeguneensareaindartueginbeharda, eremulibreenetaeremuurbanizatuen
arteko oreka galtzeak arriskuan jartzen baitu. Nerbioi ibaiaren parke lineala aukera paregabea da
ibaiertza aprobetxatzeko, eta Laudioko herritarren aisialdirako berdegune bihurtzeko. Horrela
lortuko litzateke ardatz urdin-berde batek herria egituratzea. Indartu beharreko beste ardatza,
azken horrekiko perpendikularrean, Lamuzako parkea da, Larranoko muinoarekin lotuz. Bi
ardatzek pasealekuak handitzeko beharrari erantzun beharko liokete. Gai honi lotuta, pertsonak
berdeguneen erabiltzaile bakarrak ez direla aipatu behar da, eta beraz, txakurrentzako espazio
egokiak aurreikusi behar dira udalerri osoan zehar.

Azkenik, ekipamendu publikoen sareari dagokionez, anbulatorio berriaren kokapena
(proposamena Lateorron eraikitzea da) da polemikarik handiena. Gaur egun, osasun-zentroa
Zumalakarregi kalean dago, Aretatik sartzeko biribilgunean. Egungo ekipamenduaren arazorik
handiena edukiera eta aparkaleku urria dira. Laudioko anbulatorioak Laudioko herritarrei
ez ezik, inguruko herrietatik datozenei espezialitate zehatzak ere eskaintzen dizkie. Eraikina
handitzeko ideia egokitzat hartzen dute herritarrek, baina ez kokapena, Lateorro auzoa ez delako
Zumalakarregi kalea bezain irisgarria, besteak beste.

Hezkuntzaren esparruan, Lanbide Heziketako eraikina handitzea eta indartzea da idea
nagusia. Gainera, egokitzat jotzen da handitzearekin batera eskaintza anbiziotsuagoa izatea
eta osasun-zikloak eskaintzea anbulatorio berriarekin lotzeko. Kirol-ekipamenduei dagokienez,
garrantzitsutzat jotzen da egungo kiroldegia egokitzea edo eraikin berri bat eraikitzea. Egungo
kiroldegia hondatuta dago, eta edukiera aldetik ez dio erantzuten gaur egungo biztanle
kopuruari. Gainerako kirol-zerbitzuak ere berrikusi beharko lirateke, eta igerilekuak berritzea eta
padel-pisten handipena aztertzea proposatzen dute laudioarrek. Kultur eraikinei dagokienez,
liburutegia indargunetzat jotzen da, eta Antzoki berria, Gazteleku berria eta Lamuzako
parkea osatzen duten ekipamenduen multzoa herritarren parte-hartzea sustatzeko eta kultur
programazio erakargarria garatzeko aukera gisa ikusten dira.

Ekipamendu berriak irekitzeari dagokionez, erabiltzen ez diren edota hutsik dauden
eraikinak berreskuratzeko eta birgaitzeko premisa agertzen da, hala nola egoitza zaharra,
Etxebarria Etxea (margolarien etxea bezala ezagutzen dena). Logika berean, hutsik dauden
merkataritza-lokalak egokitu ahal izatea eskatzen dute, adinekoentzako zuzkidura-etxebizitza
gisa edo mugikortasun-arazoak dituztenentzat. Ekipamendu publikoak erdigunean jartzeko joera
dago, biztanle gehienak bertan bizi baitira; hala ere, auzo periferikoenak dira premiarik handiena
dutenak funtsezko ekipamenduetara iristeari dagokionez, eta, beraz, lokal sozialak izatea edo
zerbitzuak deszentralizatzea proposatzen da.

/ PAISAIA ETA LANDA EREMUAK

Laudio haran batean dago, mendiz inguratuta eta Nerbioi ibaiak egituratuta. Nerbioi ibaiak
udalerria zeharkatzen du bere luzera osoan. Tokiko paisaiaren eta landa-eremuaren aurrean,
hiru dira udalerriko bizilagunak kezkatzen dituzten gaiak: landa-eremuaren egoera, azpiegitura
urdin eta berdearen babesa eta hondakinen kudeaketa egokiaren garrantzia.

Eremu landatarrari dagokionez, bi dira Laudiori dagozkion esparruak: batetik, bideak,
errepideak eta landa-eremuetarako sarbideak hobetzea, garbitzea eta mantentzea, erabilgarriak
eta beharrezkoak baitira ibilgailu pribatuentzat eta larrialdi-zerbitzuentzat (suhiltzaileak,
anbulantziak); eta, bestetik, lehen sektorea babestea, nekazari berriei baliabideak emanez eta
abeltzaintza-sektorea kontuan hartuz belardiak garbi mantentzeko. Hala ere, landa-eremuak
bere horretan mantentzeko ideiaren aurrean, Gardea landa-auzoa urbanizagarri bihurtzearen
ideia agertzen da.

Laudioko herria inguratzen duten baso eta mendietan, EAEko udalerri askotan gertatzen
den bezala, eukaliptoen plantazioek azalera handia hartzen dute. Mehatxu horren aurrean, baso-
ustiapena eta mendien ustiapena arautzea funtsezkoa da, baita horietan aniztasun handiagoa
nola irabazi aztertzea ere. Herritarrengandik hurbilago dagoen paisaiari dagokionez, Kukullu
mendia indartzea eta babestea eskatzen da. Horrek aukera emango luke Bitorika harrobiarekin
eta Larrafio inguruarekin lotzeko, eta, era berean, Lamuza parkearen eta Larrafio parkearen
arteko lotura iragazkorragoa egiteko.

Laudioko azpiegitura urdinari dagokionez, Nerbioi ibaiak eta haren ibaiadarrek osatzen
dutena, lehen esan dugun bezala, parke lineal bat sortzea da asmo nagusia. Ardatz urdin horren
inguruan ardatz berde bat egokitzea balio handikoa izango litzateke udalerriarentzat eta bertako
biztanleentzat. Ibaiak eta errekastoak (batez ere, Manzanal erreka) hobeto garbitzea falta da, eta
euri-egunek uholdeak edo ur-goraldiak eragin ez ditzaten irtenbide hobea behar da. Bi puntutan
esku hartu beharko litzateke arazo horiek saihesteko: Jose Matiatik gertu dagoen errekan, ur-
putzu bat sortzen da; eta La Salle ondoko errekan, ura kolektorera atera beharko litzateke.

Amaitzeko, hondakinen kudeaketak eragin zuzena du paisaian eta eremu naturalenetan.
Hori dela eta, bilketa-azpiegitura egokia izatea garrantzitsua da, batez ere landa-eremuetan.
Mendiak garbitzeko orduan sortutako hondakinak eta kalean bertan bildutako zaborra ondo
kudeatu behar dira. Era berean, herriko enpresa handiek eragindako kutsadura arautu eta

Etxebizitzaren gaia ez da berria, baina gaur egungo erronketako bat izaten jarraitzen du, bai
Laudion eta bai gainerako udalerri eta hirietan. Ez dago zenbakietan sartu beharrik etxebizitzaren
egungo diagnostikoa agerikoa da-eta: etxebizitza-parkea zaharra da, irisgarritasun-falta
nabarmena da, hiri-konfigurazioa ez da orekatua, etxe hutsen kopurua altua da, eta etxebizitzaren
prezioa oso altua da. Aipatutako gai guztiek modu batera edo bestera herritar guztioi eragiten
digute. lIrisgarritasunari buruzko gaiak adineko pertsonei, mugikortasun murriztua dutenei
edo orgatxoaren erabiltzaileei dagozkie. Etxebizitzaren prezioak eta merkatuak, ordea, arazo
kolektiboa izan arren, eragin zuzenagoa du gazteen emantzipazio-prozesuan.

Errealitate orokor horren aurrean, Laudiok bere errealitate propioa du etxebizitzaren
arloan. Azken hamarkadetan, izaera industrial nabarmena zuen udalerria izatetik, herritik kanpo
lan egiten duten pertsona askorentzat ohiko bizileku izatera igaro da. Eskari horren aurrean,
dentsitate ertain edo handiko bizitegi-eraikinak eraiki dira eta eraikitzen ari dira, orokorrean.
Larrano, Isasi eta Lateorrondo eremuetan, aldiz, dentsitate txikiko etxebizitzak eraiki ziren.
Halaber, orografiak eta sektore-mugek, hala nola Nerbioi ibaiak, errepideek edo trenbideak,
eraikitzeko zailtasun handia dakarte Laudion. Herriaren erdigunean laua izan arren, Ugarte, Isasi
edo Lateorro bezalako auzoak kota altuagoan geratzen dira eta irisgarritasuna gai delikatua da.
Era berean, Lateorro auzoa aipatzen dute alboratu gisa.

Etxebizitza-tipologiari dagokionez, Laudioko herritarren ustez, dentsitate baxuko edo
ertaineko etxebizitza-sustapen berriak egokiagoak dira dentsitate handiko bizitegi-eraikinak
baino. Alde batetik, Gardea eta Areta auzoak dentsitate txikiko etxebizitzetarako egokiak direla
uste dute, bi eremuen izaera eta landa-eremuko etxebizitza indartzeko. Bestalde, lortu nahi den
dentsitate ertaineko etxebizitzari dagokionez, ezaugarri hauek aipatu dituzte: altuera txikiko
blokeak, lorategi komunitarioa, garajerako aukera edo dentsitate txikiako auzoetan eraikitzea.

Biztanleriaren zahartzeak laudioarrak ere larritzen ditu. Herriek eta hiriek, eta batez ere
etxebizitzek, fenomeno ukaezin horri erantzun behar diote. Laudioko bizilagunek, egoera horren
aurrean, eta adineko biztanleen bizitegi-beharrei erantzuteko, hainbat aukera proposatzen
dituzte: etxebizitza komunitarioak, etxebizitza-unitateak sortzea banakako logelak dituztenak,
egoitza alternatiboak... Etxebizitza-eredu horren kokapenaren garrantzia funtsezkoa da, eta,
horregatik, azpimarratu dute auzo guzti-guztiek izan beharko luketela premia horri erantzuteko
gaitasuna. Aipatu den bezala, lekuaren orografiak egoera zailtzen du, eta, beraz, hirigunea,
Zumalakarregi kaleko ingurua, kolektibo horrentzat egokiena da, lautada eta oinarrizko
zerbitzuetarako sarbidea baititu.

Gazteen errealitatea, aldiz, etxebizitza lortzeko zailtasuna da, gai ekonomikoengatik
edo eskaintza ezagatik. Egoera horren ondorioz, gazte askok beren herria utzi behar dute eta
inguruko herrietan, Okondon edo Luiaondon, adibidez, erosteko eta alokatzeko aukerak bilatu
behar dituzte. Prezioa ez da arazo bakarra, eta, horregatik, zaharkitutako etxebizitza-parke
baten aurrean, eraikinak birgaitzeko eta berritzeko beharra adierazten dute, bizitegi-eskaintza
erakargarria bihurtuz.

Azkenik, Laudioko etxebizitzari dagokionez, badira beste bi kontu. Alde batetik, HAPOak

antolamenduz kanpo geratzen diren eraikinei erantzun bat ematea eskatzen da, eta, bestetik,
udalerriko etxebizitza hutsei buruzko proposamenak garatzea.

/ JARDUERA EKONOMIKOAK:

Laudio eskualdeko udalerri nagusia da, ez bakarrik biztanle kopuruagatik, baizik eta
industria- eta merkataritza-jardueraren mailagatik ere. Laudioko industriagune handiak
hirigunearen iparraldean eta hegoaldean daude gaur egun. 60ko hamarkadan garatu ziren
eremuak dira, eta, gaur egun, jarduera bera edo antzekoak egiteko lur-eremu handiak okupatzen
jarraitzen dute. Laudioko udalerriari dagozkion lursailetan egon arren, interesgarritzat jotzen
da ikerketa eta konponbide industriala eta ekonomikoa eskualde-mailan eta -eskalan egitea,
Aiaraldea Suspertzeko Planaren barruan.

Beira eta hodien monopolioaren aurrean, laudioarrek komenigarritzat jotzen dute
enpresa txikiagoei eta bertakoei eskainitako poligono batzuk egotea. Halaber, uste dute Laudio
puntu estrategikoa izan daitekeela logistika-sektorearentzat, kokapen bikaina duelako. Jarduera
ekonomiko hain aktiboa eta indartsua duen udalerria izatea ezaugarri positiboa da. Horrek
tokian tokiko enplegua sustatzeko aukera paregabea eskeintzen du, baita hezkuntza-eremuaren
(Lanbide Heziketako Zentroa, besteak beste) eta lan-eremuaren (enpresak) artean zubiak
eraikitzeko.

Bigarren sektorea alde batera utzita, Laudioko lehen sektorearen ordezkaritza eskualdeko
baxuena da, Aiaraldeko udalerriekin alderatuta. Hala ere, hori ez da babesgabetzeko edota
ahazteko arrazoia, baizik eta hura balioesteko eta indartzeko arrazoi bat. Tailerretako parte-
hartzaileek lehen sektorearen errefortzua landa- eta toki-turismoarekin erlazionatzen zuten.
Udalerriko landa-eremuetan beste erabilera batzuk sustatzea (ostalaritza-jarduerak, adibidez)
eremu naturalenak indartzeko aukera gisa ikusten dute. Gainera, ez da alde batera utzi behar
Laudio udalerriko lurzoru urbanizaezinaren zati handi bat basoa dela, garrantzi handiko sektorea
industria-erabileretarako zur-hornitzaile gisa erabilia. Beraz, lurrak eta mendiak ondo kudeatzea
ezinbestekoa da eukalipto-landaketa masiboaren mehatxuaren aurrean, batez ere Santa Lucian.

Eguneroko bizitzari eta herriko eskalari erreparatuz, Laudioko tokiko merkataritzak bi
faktore saihestezin ditu: Bilborekiko hurbiltasuna eta internet bidezko erosketa. Horrez gain, gaur
egun lokal bat erosteko eta negozio bat sortzeko dauden zailtasunak azpimarratzen dituzte herriko
bizilagunek. Alokairuen prezioa oso altua dela aipatu dute, eta, beraz, ez dagoela erraztasunik
saltoki berriak irekitzeko. Errealitate horren aurrean, uste dute merkataritza txikiaren galera
nabarmena dela herrian, eta, beraz, indartzeko eta berreskuratzeko eskatzen dute, ostalaritzak
behar duen hobekuntza azpimarratuz.

/ HIRIGINTZA GARAPENAK

Eskualde-buru izatea, eta industriak bertan duen garrantzia aukera paregabea da
Aiaraldeko Plan Estrategikoan murgiltzeko. Agertoki hori eta Laudioko udalerriak Bilborekin
(Renferen aldiriko trenaren bidez) duen konexio ona aukera eta indarguneak dira Laudio bizitzeko
lekua izan dadin, eta ez soilik lo egiteko lekua.

Hirigintza-garapen berriak diseinatzerakoan, Laudioko biztanleek bi eskari dituzte: hiri-
bilbea osatzea eta berdeguneak garatzea. Lehenik eta behin, hiri-bilbea garapen trinkoen bidez
errematatzea eta hutsik edo erabilerarik gabe dauden eraikin eta orubeei erantzunak ematea
eskatzen dute. Hiri-sare horretan ezinbestekotzat jotzen dute eremu naturalenak eta berdeenak
sustatzea, eta horiek ingurumenaren ikuspegitik eta ikuspegi osasungarri batetik behar bezala
babestea eta garatzea.

Bizitegi-garapenei dagokienez, etxebizitzaren eta hiriaren eredua birpentsatzeko aukera
gisa ikusten dira: malda handieneko eremuetan eraikitzeko aukera baloratzea irisgarritasunari
arreta berezia eskainiz, eraikinen altueran muga bat zehaztea, energia berriztagarrietarako
eta alokairuetarako diru-laguntzak sustatzea, etxebizitza eta lokal hutsen kopurua kudeatzea.
Bestalde, Laudioko bizilagun batzuek Gardea eremua aipatu dute dentsitate txikiko bizitegi-
garapena gauzatzeko aukera gisa, tokiko landatartasuna, ahal den heinean, errespetatuz.

Bestalde, garapen industrialagoak periferian kokatzen dituzte, herrian ez zentralizatu ez
daitezen. Hala ere, eremu horietarako loturak eta sarbideak hobetzea garrantzitsutzat dute.
Era berean, lehen sektoreko jarduera ekonomikora bideratutako orubeak, esate baterako,
Larrazabalgo lursaila, gune bizigarriak izan behar dira. Horrela, gaur egun nekazari eta abeltzainek
euren jarduera ekonomikoak aurrera eramateko dituzten zailtasunei aurre eginez eta baliabideak

Hirigintza-garapen guztietan, konektibitateak, mugikortasunak eta irisgarritasunak
funtsezko faktoreak izan behar dute, baita ingurumen-inpaktua ere. Hirigintza-garapen berri
orok oinezkoentzako zein bizikletentzako konexio egokia izan beharko du, eta, ahal dela, garraio
publikorako konexioa izan beharko du. Horretarako, ezinbestekoa da hirigintza-jarduerak ondo
diseinatzen arreta jartzea, gero errazago gauzatu ahal izateko, eta positibotzat jotzen da Udala
izatea garapen horien bultzatzailea.

